Փոփոխություն

ՀՀ առողջապահության նախարարության 

գլխավոր քարտուղարի 

2020 թ. փետրվարի 28-ի N 29-Ա հրամանով
Հավելված N 39
Հաստատված է

ՀՀ առողջապահության նախարարության 

գլխավոր քարտուղարի 

2019 թ.մարտի 5-ի N 26-Ա հրամանով
քաղաքացիական ծառայության պաշտոնի անձնագիր
Առողջապահության նախարարության Անձնակազմի կառավարման վարչության բարեվարքության հարցերով կազմակերպիչ
	1. Ընդհանուր դրույթներ

	1.1. Պաշտոնի անվանումը, ծածկագիրը
Առողջապահության նախարարության (այսուհետ` նախարարություն) անձնակազմի կառավարման վարչության (այսուհետ` Վարչություն) բարեվարքության հարցերով կազմակերպիչ (ծածկագիրը` 11-33.1-Մ2-2) 
1.2. Ենթակա և հաշվետու է 

Բարեվարքության հարցերով կազմակերպիչը ենթակա և հաշվետու է Վարչության պետին:
1.3. Փոխարինող պաշտոնի կամ պաշտոնների անվանումները

Բարեվարքության հարցերով կազմակերպիչի բացակայության դեպքում նրան փոխարինում է Վարչության գլխավոր մասնագետներից մեկը: 
1.4. Աշխատավայրը

Հայաստան, ք.Երևան, Կենտրոն վարչական շրջան, Կառավարական շենք N3

	2. Պաշտոնի բնութագիրը
2.1. Աշխատանքի բնույթը, իրավունքները, պարտականությունները
1. իրականացնում է նախարարության քաղաքացիական ծառայության թափուր պաշտոն զբաղեցնելու համար անցկացվող մրցույթի թեստային և բանավոր հարցաշարերի մշակման աշխատանքներ.

2. իրականացնում է նախարարության ենթակայության բուժհաստատությունների տնօրենների թափուր պաշտոն զբաղեցնելու համար անցկացվող մրցույթի թեստային և բանավոր հարցաշարերի մշակման աշխատանքներ.

3. իրականացնում է նախարարության աշխատակիցների միջանձնային կոնֆլիկտների վերհանում և լուծում.

4. որպես առողջապահության նախարարության ներկայացուցիչ, մասնակցում է պետական առողջապահական կազմակերպությունների տնօրենների ընտրության մրցութային գործընթացին.

5. իրականացնում է անձնակազմի կառավարման հարցերով նախարարության ենթակայության փակ բաժնետիրական ընկերություններին, պետական ոչ առևտրային և այլ կազմակերպություններին մեթոդական օժանդակություն.

6. իրականացնում է բուժաշխատողների հետ համապատասխան աշխատանքներ` կադրային բացերի լրացման և աշխատանքի տեղավորման ուղղությամբ.

7. մասնակցում է բուժաշխատողների շարունակական մասնագիտական զարգացման (ՇՄԶ) ոլորտի քաղաքականության, օրենսդրական և ենթաօրենսդրական ակտերի մշակման և հաստատման աշխատանքներին.

8. մասնակցում է առողջապահության բնագավառի մասնագիտությունների և նեղ մասնագիտությունների ցանկերի մշակման աշխատանքներին.

9. մասնակցում է առողջապահական կրթության զարգացման հետ կապված աշխատանքներին, համագործակցություն այլ գերատեսչությունների և Երևանի Մ. Հերացու անվան պետական բժշկական համալսարանի հետ.

10. մասնակցում է Հայաստանի Հանրապետությունում գործող կազմակերպությունների նախաձեռնությամբ կամ հրավերով օտարերկրացի բուժաշխատողների մասնագիտական կարճաժամկետ գործունեության թույլտվության տրամադրման աշխատանքներին.

11. մասնակցում է Հայաստանի Հանրապետության օրենքների, Հայաստանի Հանրապետության կառավարության որոշումների և այլ իրավական ակտերի նախագծերի մշակման աշխատանքներին, դրանց համար օրենսդրությամբ սահմանված տեղեկանքների և շրջանառության համար համապատասխան ուղեկցող փաստաթղթերի կազմման աշխատանքներին.

12. մասնակցում է Հայաստանի Հանրապետության կառավարության, այլ նախարարությունների և մարմինների կողմից ներկայացված օրենքների, կառավարության որոշումների և այլ իրավական ակտերի, տեխնիկական փաստաթղթերի նախագծերի ուսումնասիրության, քննարկման և մասնագիտական եզրակացությունների ներկայացման աշխատանքներին.

13. մասնակցում է առողջապահության բնագավառում միջազգային պայմանագրերի նախագծերի մշակման, այլ պետությունների և միջազգային կազմակերպությունների հետ սահմանված կարգով համագործակցության իրականացմանը.

14. իրականացում է արտակարգ իրավիճակների և պատերազմական դրության ժամանակ առողջապահական համակարգի մարդկային ներուժի վերաբերյալ աշխատանքներ.

15. մասնակցում է մասսայական լրատվամիջոցներով, ինչպես նաև հեռուստատեսությամբ հեռարձակվող հաղորդումներին.

16. իրականացնում է քաղաքացիների ընդունելություն.

17. իրականացնում է բուժաշխատողներին` ստացած կրթության համաձայն Հայաստանի Հանրապետությունում բժշկական գործունեություն ծավալելու և իրավախախտումների վերաբերյալ տեղեկանքի /Certificate of Good Standing/ տրամադրում.

18. տրամադրում է քաղաքացիական ծառայողներին անհամատեղելիության պահանջների, այլ սահմանափակումների, նվերներ ընդունելու արգելքի, վարքագծի կանոնների վերաբերյալ մասնագիտական խորհրդատվություն, ներկայացնում է շահերի բախման իրավիճակի լուծմանն ուղղված քայլեր ձեռնարկելու վերաբերյալ առաջարկություն.

19. իրականացնում է բարեվարքության հարցերով վերապատրաստման կարիքների բացահայտում և վերապատրաստման ծրագրերի, ինչպես նաև բարեվարքության պահանջների պահպանմանն ուղղված այլ ծրագրերի մշակման աշխատանքներ. 

20. կատարում է գլխավոր քարտուղարի, էթիկայի հանձնաժողովի պահանջով կամ կոռուպցիայի կանխարգելման հանձնաժողովի առաջարկով բարեվարքության համակարգին առնչվող ուսումնասիրություններ.

21. մշակում է քաղաքացիական ծառայողների բարեվարքության պլանների նախագծեր, դրանք ներկայացնում գլխավոր քարտուղարի հաստատմանը.

22. վարում է քաղաքացիական ծառայողների կողմից անհամատեղելիության պահանջների, այլ սահմանափակումների, վարքագծի կանոնների խախտումների և շահերի բախման, նվերների ընդունման արգելքի խախտման դեպքերի վիճակագրություն:

Իրավունքները`

· աշխատակիցներից, բուժաշխատողներից և քաղաքացիներից ամբողջական փաստաթղթեր պահանջելու իրավունք.

· բուժհաստատության ղեկավարությունից և նախարարության խորհրդատուներից իրավական ակտերի ցանկի ճշտում պահանջելու. 

· իրավաբանական վարչության հետ իրավական ակտերի նախագծերի քննարկման. 

· ստորաբաժանումների ղեկավարներից վերապատրաստման կարիքների գնահատման թերթիկներ պահանջելու:

Պատականությունները`
· իրավական ակտերի մշակման ընթացքում իրականացնել միջազգային փորձի ուսումնասիրություն.

· ուսումնասիրել առողջապահության բնագավառի օրենսդրությունը, միջազգային փորձը.

· անցկացնել վերապատրաստման կարիքների գնահատում, արդյունքների վերաբերյալ ամփոփ տեղեկատվության հավաքում, վերլուծում, ամփոփում.

· նախարարության ենթակայության կազմակերպությունների տնօրենների մրցույթի հարցաշարեր մշակել.

· իրականացնել համապատասխան տեղեկատվության տրամադրում.

· իրականացնել իրավական ակտերին ծանոթացում, առաջարկությունների կամ դիտողությունների ներկայացում.

· ուսումնասիրել և վեր հանել Հայաստանի Հանրապետության առողջապահական կազմակերպությունների մարդկային ներուժին վերաբերվող խնդիրները.

· մասնակցել քաղաքացիների ընդունելությանը, առաջարկությունների ներկայացմանը

· ծառայողական պարտականությունների և բարեվարքության գործունեությանն առնչվող աշխատանքային հաաբերությունների հետ կապված հարցերի ուսումնասիրություն:

	3. Պաշտոնին ներկայացվող պահանջները
3.1. Կրթություն, որակավորման աստիճանը

Բարձրագույն կրթություն
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձը
Հանրային ծառայության առնվազն երկու տարվա ստաժ կամ երեք տարվա մասնագիտական աշխատանքային ստաժ կամ կադրերի և մասնագիտական կողմնորոշման բնագավառում` երեք տարվա աշխատանքային ստաժ:
3.4. Անհրաժեշտ կոմպետենցիաներ

Ընդհանրական կոմպետենցիաներ`
1. Ծրագրերի մշակում

2. Խնդրի լուծում

3. Հաշվետվությունների մշակում

4. Տեղեկատվության հավաքագրում, վերլուծություն

5. Բարեվարքություն
Ընտրանքային կոմպետենցիաներ`
1. Բանակցությունների վարում

2. Փոփոխությունների կառավարում

3. Կոնֆլիկտների կառավարում

4. Բողոքների բավարարում

5. Փաստաթղթերի նախապատրաստում

	4.Կազմակերպական շրջանակ
4.1. Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման աշխատանքների բնույթով պայմանավորված մասնագիտական գործունեության անմիջական արդյունքի համար։
4.2. Որոշումներ կայացնելու լիազորությունները

Կայացնում է որոշումներ աշխատանքների իրականացման բնույթով պայմանավորված մասնագիտական եզրակացությունների տրամադրման և (կամ) դիմումների քննարկման արդյունքում որոշումների նախապատրաստման և (կամ) օրենսդրությամբ նախատեսված դեպքերում որոշումների կայացման շրջանակներում:

4.3. Գործունեության ազդեցությունը 

Ունի տվյալ մարմնի նպատակների և խնդիրների իրականացման արդյունքների ապահովման մասնագիտական գործունեություն որոշակի ոլորտին վերաբերող համապետական ազդեցություն:
4.4. Շփումները և ներկայացուցչությունը

Իր իրավասությունների շրջանակներում շփվում և որպես ներկայացուցիչ հանդես է գալիս տվյալ մարմնի և այլ պետական մարմինների ներկայացուցիչների հետ, ինչպես նաև մասնակցում է տարբեր մարմինների ներկայացուցիչներից ձևավորված աշխատանքային խմբերի աշխատանքներին, միջազգային կազմակերպությունների ներկայացուցիչների հետ հանդիպումներին:
4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և այդ խնդիրներին տալիս է մասնագիտական լուծումներ և մասնակցում է կառուցվածքային ստորաբաժանման առջև դրված խնդիրների լուծմանը:


